ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի ԹԻՎ 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐԻ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ»  ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ  ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
	1.   Ֆինանսների նախարարություն
	20.07.2022թ.

	
	N 01/8-5/13017-2022

	ՀՀ ֆինանսների նախարարությունը «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու, Հայաստանի Հանրապետության ոստիկանությանը գումար հատկացնելու և մեկ անձից գնման ընթացակարգով գնման գործընթաց կազմակերպելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը.

Նախագծի 2-րդ կետով առաջարկվում է թույլատրել ՀՀ ոստիկանությանը թվով 175 ոստիկանական մեքենաների ձեռքբերումը հրատապության հիմքով իրականացնել «Տոյոտա Երևան» ՍՊԸ-ից՝ մեկ անձից գնման ձևով:


ՀՀ ոստիկանության կողմից ս.թ. մայիսի 23-ին հայտարարված ՀՀ Ո ԷԱՃԱՊՁԲ-51-ԱՎՏՈ-2022 ծածկագրով գնման ընթացակարգը 08/06/2022թ. հայտարարվել  է չկայացած՝ «Գնումների մասին» ՀՀ օրենքի 37-րդ հոդվածի 1-ին մասի 3-րդ կետի համաձայն, այն է՝ ոչ մի հայտ չի ներկայացվել:

Ամփոփելով վերոգրյալը գտնում ենք, որ տվյալ դեպքում ՀՀ ոստիկանությանը դեռևս 08/06/2022թ. հայտնի է եղել նշված գնումները կատարելու անհրաժեշտությունը և վերջիններս ունեցել են բավարար ժամանակ ընթացակարգը կրկին մրցակցային ձևով կազմակերպելու ուղղությամբ, հաշվի առնելով նաև, որ հիշյալ ընթացաիկարգի արդյունքում ավտոմեքենաների մատակարարման ժամկետը սահմանվել է 20 օր:

Միաժամանակ հարկ է նշել, որ «Գնումների մասին» օրենքի 3-րդ հոդվածի 2-րդ կետի համաձայն՝ գնումների գործընթացը հիմնվում է գնման գործընթացի միասնական կանոններով մրցակցային, թափանցիկ, համաչափ, հրապարակային և ոչ խտրական հիմունքներով կազմակերպումը:


Հաշվի առնելով վերոգրյալը, առաջարկում ենք Նախագծի ընդունումը հիմնավորող  տեղեկանքում բացահայտել գնման գործընթացը տարեսկզբից գնման մրցակցային ընթացակարգերով չկազմակերպելու խնդիրը, ինչպես նաև նույն փաստաթղթում ներկայացնել թվով 5 կազմակերպություններից իրականացված գնանշման հարցումների արդյունքները:


	Ընդունվել է մասամբ

    Գեղարքունիքի, Տավուշի, Կոտայքի և Արագածոտնի մարզերում ձևավորվող նոր պարեկային ծառայության համար ձեռք բերվող տրանսպորտային միջոցների գնման ընթացակարգը 08․06․2022թ․ մատակարար կազմակերպությունների կողմից մասնակցության հայտ չներկայացնելու պատճառով համարվել է չկայացած։ Ոստիկանության բարեփոխումների խմբի աշխատանքների շրջանակներում տեխնիկական բնութագրերով սահմանված մատակարաման ժամկետների վերաբերյալ 2-3 անգամ քննարկումների և խորհրդակցությունների են հրավիրվել մատակարարող կազմակերպությունների, հասարակական կազմակերպությանների ներկայացուցիչները, որոնց  պնդմամբ սահմանված ժամկետում հնարավոր չէ մատակարարել տեխնիկական բնութագրին համապատասխան տրանսպորտային միջոցներ, կախված համաշխարհային ավտոարտադրության ոլորտում ստեղծված ճգնաժամային իրավիճակից։    Այնուհետև սույն թվականի հունիսի 13-ին ավտոներկրող ընկերությունների ասոցիացիայի ղեկավարը, ինչպես նաև ավտոներկրող ընկերությունների ներկայացուցիչները` «Կապիտալ մոթորս /Կիա/», «Մեգնա /Ռենո, Միցուբիշի,Շևրոլետ/», «Տոյոտա Երևան/Տոյոտա, Լեքսուս/», «Մագաս Ինվեստ /Հյունդայի/», «Ֆորա /Ֆորդ, Լենդ Ռովեր, Յագուար/» , «Ֆայն Քարս /Դոջ/», «Չեխ Ավտո/Շկոդա/», «Ավանգարդ Մոթորս /Մերսեդես/», «Մուլտի Մոթորս /ԲՄՎ, Գազել, Օպել/» , «Սլավ Մոթորս /Աուդի/», «Սքայ Մոթորս /Մազդա, MG/», «ՋԱԿ Մոթորս», «Կարկոմ Ավտո» հրավիրվել են ՀՀ ոստիկանություն մատակարարվելիք տրանսպորտային միջոցների տեխնիկական բնութագրով սահմանված մատակարարման ժամկետների վերաբերյալ ևս մեկ անգամ քննարկման, որի արդյունքում վերը նշված մատակարար ընկերություններից միայն «Տոյոտա Երևան» ընկերությունն է պատրաստակամություն հայտնել մատակարարել միայն «Տոյոտա Ֆոր Տյուներ» մակնիշի տրանսպորտային միջոցներ  / 130 ավտոմատ փ/տ, 45 մեխանիկական փ/տ/ հետևյալ պայմաններով՝ ամբողջական կանխավճարի առկայություն /100%/ և գնման գործընթացի կազմակերպում ՝ ՄԱ գնման ձևով։ 

Կից ներկայացված Հավելված 1-ում նշված է մրցույթային արժեքի և ՄԱ գնման դեպքում կազմող տնտեսման վերաբերյալ տեղեկատվություն․ 

Հավելված 1

ՄԱԿՆԻՇ

ՓՈԽԱՆՑՄԱՆ ՏՈՒՓ

ՄՐՑՈՒՅԹԱՅԻՆ ԱՐԺԵՔ 

/1 ՄԻԱՎՈՐ/

ՄԱ-Ի ԴԵՊՔՈՒՄ ԳՆՄԱՆ ԱՐԺԵՔ 

/1 ՄԻԱՎՈՐ/  ՀՀ ԴՐԱՄ

ՏՆՏԵՍՈՒՄ

Տոյոտա Ֆոր Տյուներ 

Ավտոմատ 

18․800․000

18․400․000 

ՄԱ գնման դեպքում տնտեսումը կկազմի՝ 

130 միավոր ×400․000= 52.000.000 ՀՀ դրամ

ՄԱԿՆԻՇ

ՓՈԽԱՆՑՄԱՆ ՏՈՒՓ

ՄՐՑՈՒՅԹԱՅԻՆ ԱՐԺԵՔ /1 ՄԻԱՎՈՐ/

ՄԱ- ԴԵՊՔՈՒՄ ԳՆՄԱՆ ԱՐԺԵՔ 

/1 ՄԻԱՎՈՐ/ ՀՀ ԴՐԱՄ

ՏՆՏԵՍՈՒՄ

Տոյոտա Ֆոր Տյուներ 

Մեխանիկական 

16․500․000

15․900․000

ՄԱ գնման դեպքում տնտեսումը կկազմի՝ 

45 միավոր ×600․000= 27․000․000 ՀՀ դրամ

Ընդհանուր տնտեսումը կկազմի՝ 52․000․000+27.000.000=79.000.000 ՀՀ դրամ 

                                                                                                                                                                 Ամփոփելով վերը շարադրվածը հայտնում եմ, որ սույն թվականի հուլիսի 12-ին էլեկտրոնային փոստով կրկին անգամ հարցումներ են ուղարկվել Ավտոներկրողների պաշտոնական ներկայացուցիչների ասոցիացիային /info@aora.am/ <<Կապիտալ մոթորս /Կիա/>>, <<Մեգնա /Ռենո, Միցուբիշի,Շևրոլետ/>>, <<Տոյոտա Երևան/Տոյոտա, Լեքսուս/>>, <<Մագաս Ինվեստ /Հյունդայի/>>, <<Ֆորա /Ֆորդ, Լենդ Ռովեր, Յագուար/>> , <<Ֆայն Քարս /Դոջ/>>, <<Չեխ Ավտո/Շկոդա/>>, <<Ավանգարդ Մոթորս /Մերսեդես/>>, <<Մուլտի Մոթորս /ԲՄՎ, Գազել, Օպել/>> , <<Սլավ Մոթորս /Աուդի/>>, <<Սքայ Մոթորս /Մազդա, MG/>>,<<ՋԱԿ Մոթորս>>, <<Կարկոմ Ավտո>>  ընկերություններին մատակարարման ժամկետների վերաբերյալ։ Ստացվել են պատասխաններ Ավտոներկրողների պաշտոնական ներկայացուցիչների ասոցիացիայից, ինչպես նաև վերը նշված կազմակերպություններից առ այն, որ տեխնիկական բնութագրերով սահմանված ժամկետում հնարավոր չէ իրականացնել մատակարարում: 

Նախագծի փաթեթում ներառվել են հարցման պատասխանները։

	2.   Արդարադատության նախարարություն
	21.07.2022թ.

	
	N 01/27.1/31610-2022

	1. ««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու, Հայաստանի Հանրապետության ոստիկանությանը գումար հատկացնելու և մեկ անձից գնման ընթացակարգով գնման գործընթաց կազմակերպելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետով նախատեսվում է թույլատրել Հայաստանի Հանրապետության ոստիկանությանը ոստիկանական մեքենաների ձեռքբերումը իրականացնել մեկ անձից՝ «Տոյոտա Երևան» սահմանափակ պատասխանատվությամբ ընկերությունից՝ Օրենքի 23-րդ հոդվածի 1-ին մասի 2-րդ կետի հիման վրա։

Ելնելով վերոգրյալից, Նախագծի նախաբանում անհրաժեշտ է հղում կատարել նաև   Օրենքի համապատասխան հոդվածին՝ համաձայն «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջի, այն է՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 

	Ընդունվել է

	2. Նախագծի 3-րդ կետում «երկրորդ նախադասությունը» բառերն անհրաժեշտ է փոխարինել «երկրորդ նախադասության» բառերով:


	Ընդունվել է

	3. Նախագծի վերնագրում նախատեսվում են ոստիկանությանը գումար հատկացնելու վերաբերյալ դրույթներ, մինչդեռ Նախագծի 4-րդ կետի կարգավորմամբ նախատեսվում է թույլատրել Հայաստանի Հանրապետության ոստիկանությանը ոստիկանական մեքենաների ձեռքբերման նպատակով մատակարար կազմակերպությանը հատկացնել կանխավճար՝ գնման առարկայի 100 տոկոսի չափով, հիմք ընդունելով մատակարար կազմակերպության կողմից ներկայացված՝ հատկացվող գումարի 100 տոկոսի չափով բանկային երաշխիքի ձևով ապահովում։ Այս առումով, Նախագծի 4-րդ կետի կարգավորումը չի համապատասխանում Նախագծի վերնագրի պահանջին: Հետևապես, վերոնշյալ դրույթներն անհրաժեշտ է խմբագրել և համապատասխանեցնել միմյանց՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է  նորմատիվ  իրավական ակտի բովանդակությանը:


	Չի ընդունվել

Ոստիկանությունն իրեն հատկացված գումարը փոխանցում է կազմակերպությանը։


